
Шур юр çинче сенкер кăвакăн

Выртаççĕ чĕлтĕрти йĕрсем.

Çав йĕрсене «Еля сукмакĕ»

Тесе калаççĕ кӳршĕсем.



Эс тăхăр çул шкула чупатăн

Çул кĕскетсе пахча урлах.

Çулсеренех çемçе кăçатă

Йĕр хăварать тарăнтарах.



Анчах та эсĕ асăрхан-ши:

Сан йĕрӳпе каçсеренех

Такамăн йĕрĕ çыхăнасшăн, —

Çывăхарать, пырать патнех...



Кунсем пулаççĕ çил-тăманлă,

Çухалĕ пахчари сукмак:

Вăл тăвăр — иккĕн алла-аллăн

Çил витĕр юнашар утма.

  